
[bookmark: _Hlk103166844][bookmark: _Toc84334888]طالب علم کا منفرد شناختی نمبر(Unique Student Identifier)
والدین اور دیکھ بھال کرنے والوں کے لیے معلومات
آسٹریلیا کی حکومت قومی سطح پر تسلیم شدہ تربیت حاصل کرنے والے ہر فرد سے یہ تقاضہ کرتی ہے کہ اس کے پاس طالب علم کا ایک منفرد شناختی نمبر(USI) ہو۔ اس تقاضے کا دائرہ کامن ویلتھ کی جانب سے معاونت یافتہ جگہہوں پر اعلیٰ تعلیم حاصل کرنے والے تمام طلبا تک بڑھا دیا گیا ہے۔ 

اگر آپ یونیورسٹی، TAFE میں ہیں یا قومی سطح پر تسلیم شدہ کوئی دیگرتربیت لے رہے ہیں، تو آپ کو USI کی ضرورت ہے۔ کامن ویلتھ سے مالی امداد (HECS-HELP) لینے اور اپنی سند یا حاصل کردہ تعلیم کا بیان (statement of attainment) وصول کرنے کے لیے یہ نمبر درکارہوتا ہے۔

اس میں اسکولوں کے وہ طلباء شامل ہیں جو اپنے اسکول کے پروگرام کے حصے کے طور پر ووکیشنل ایجوکیشن اینڈ ٹریننگ (VET) کی کوالیفیکیشن میں داخلہ لے رہے ہوں یا  Tertiary انسٹیٹیوشنز سروس سینٹر1 (TISC) کے ذریعےیونیورسٹی میں درخواست دے رہے ہوں۔ 
USI کیا ہے؟
USI آسٹریلیا کی حکومت کی طرف سے 2015 سے جاری کردہ 10 حروف اور ہندسوں پر مشتمل ایک حوالہ نمبر ہے۔ USI زندگی بھر کے لیے کسی شخص کے پاس رہتا ہے اور اسے اپنی کامیابیوں کے ریکارڈ کو ایک آن لائن اکاؤنٹ کے ذریعے رسائی حاصل کرنے کے قابل بناتا ہے جسے وہ خود کنٹرول کرتا ہے۔ USI بنانا مفت ہے اور اسے حاصل کرنے میں تقریباً 5 منٹ لگیں گے۔ USI اکاؤنٹ تک کسی بھی وقت آن لائن رسائی حاصل کی جا سکتی ہے۔  USI2 کے بارے میں انگریزی اور دیگر زبانوں میں مزید معلومات حاصل کریں3۔
USI بنانا
1. درخواست شروع کرنے سے پہلے آپ کو شناخت کے لیے درج ذیل میں سے 2 شناختی دستاویزات کی ضرورت ہوگی (نوٹ: کسی دوسرے شخص کے لیے USI بنایا جا سکتا ہے):
· آسٹریلیا کا ڈرائیورلائسنس
· میڈی کیئر کارڈ
· آسٹریلیا کا پاسپورٹ
· انٹرنیشنل طلبا کے لیےآسٹریلیا کا ویزا ( آسٹریلیا کے علاوہ کسی اور پاسپورٹ کے ساتھ)
· آسٹریلیا کا برتھ سرٹیفیکیٹ (برتھ سرٹیفیکیٹ کا اقتباس یا extract کافی نہیں ہے)
·  آسٹریلیا کے شہری کی اولاد کو جاری کردہ آسٹریلین رجسٹریشن سرٹیفکیٹ
· آسٹریلیا کی شہریت کا سرٹیفیکیٹ
· امیگریشن کارڈ یا ImmiCard۔
درج کردہ تفصیلات کو استعمال کردہ شناختی دستاویز پر دکھائی گئی معلومات سے مماثل ہونا چاہیے۔ مزید معلومات کے لیے USI ویب سائیٹ4 ملاحظہ کریں ۔
2. یقینی بنائیں کہ طالب علم کے ذاتی رابطے کی تفصیلات موجود ہیں، جیسے کہ ای میل پتہ۔
3. USI ویب سائیٹ5 پر جائيں اور'Get your USI' بٹن پرکلک کریں اورہدایات (steps) پر عمل پیرا ہوں۔

1  https://www.tisc.edu.au/static/guide/applying-online.tisc
2  https://www.usi.gov.au/ 
3  https://www.usi.gov.au/languages
4 https://www.usi.gov.au/students/identification 
5 https://www.usi.gov.au/students/get-a-usi

